
					ఈ పుట అచ్చుదిద్దబడ్డది




	చ.	
ఇది తఱి యయ్యుఁ జంద్రుఁ డుదయింపఁ డదే? ముదయింపకుండు టె?

ట్లుదయముపై మొగు ల్పొదివి యున్నది యింతియె కాక యద్దెసం

బొదలెడునాఁకట న్బడలెఁ బొమ్ము చకోరము లంత యేల పై

నొదవెడు మేఘము ల్దొలఁగకుండఁగ వచ్చునె శీతరోచికిన్?

	వ.	
అని యిట్లు నర్మగర్భంబుగా నన్యాపదేశవచనసందర్భంబులం దనతలంపున కనుగుణం

బులు గాఁ బ్రత్యుత్తరంబు లిచ్చినప్రోడతనంబునకు మెచ్చి పాలికకు నితరసఖీజనం

బులకుం గర్పూరవీటిక లొసంగిన నచ్చెలువలు విభునిహృదయపరిపాకం బెఱింగి

యొక్కొక్కనెపంబునం గన్నియ మొఱంగి యందఱుం గ్రీడామందిరంబు వెలు

వడినయనంతరంబ.

నవోఢాసంగమవర్ణనము

	క.	
 కెలనిమణికుడ్యతలమునఁ, బొలసినతవనీడ దోడిబాల యనుచు న

చ్చెలువవిభుఁ డంత నొయ్యనఁ, బలికించినఁ దెలిసి యులికిపడి వెడలునెడన్.

	ఆ.	
చెట్ట యొడిసిపట్టి సెజ్జకుఁ దివియుచో, నడుగు బిగ్గఁ ద్రొక్కి యతివ యపుడు

కూర్మివిభునిమీఁద గొనయ మెక్కించుచో, నల్ల వంగు మరునివిల్లువోలె.

	చ.	
తలిమముఁ జేరకున్న మదిఁ దత్తఱ మెత్తి విభుండు బాలికన్

నిలువునఁ గౌఁగిలింప రమణీరమణీయశరీరయష్టి ము

త్సులకిత మైనఁ బొల్పెసఁగె భూవరకల్పకబాహుశాఖలన్

వలగొని యున్నకోరకితవల్లిమతల్లియుఁ బోలె నయ్యెడన్.

	సీ.	
వెడలి పోఁ దలఁచుచో నొడిసి కేల్పట్టినఁ, దిరిగి నెచ్చెలిఁ జూచుదీనదృష్టి

శయ్యకుఁ దిగుచుచోఁ జను దేక బిగ్గరఁ, జరణాంబుజము ద్రొక్కు చండితనము

బలిమిఁ గౌఁగిట గ్రుచ్చి తలిమంబుఁ జేర్చుచో, నొడఁబాటు చాలనినిడుదయూర్పు

ముంగేల వంచినమొగ మెగయించుచో, మెయికొనునేత్రనిమీలనంబు



	 







	గీ.	
మాటలాడక చేకొన్న మౌనముద్ర, యైదు నివి పంచబాణుని కైదుతూపు

లయ్యెఁ బతిడెందమునఁ గాఁడునట్టు లేయ, నంగనామణి సవిక్రొత్తసంగమమున.

	సీ.	
తలవంచుటయె కాని తప్పక కనుప్రేమ, ఘన మని లోచూపుగతము వెట్ట

మౌనముద్రయె కాని మాటాడువేడుక, గడు సని ముఖకాంతి ముడియ వేయ

నడ్డగించుటె కాని యాలింగనప్రీతి, బలు వని కంపంబు బాస సేయఁ

బైవెట్టమియె కాని పైకొనుతమికల్మి, స త్తని పులకలు సాక్షి పలుకఁ



	 







	గీ.	
గరుణముగ నేఁడఁ జొరమియె కాని మనసు, కరఁగినది యని చెమటపై కంటఁజాట

హృదయనాథుని మది దక్క నేలుకొనియె, బాలికామణి యపుడు దాఁ బ్రథమరతిని.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 15 సెప్టెంబరు 2022న 23:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

